
IZVJEŠĆE O REVIZIJI FINANCIJSKIH IZVJEŠĆA

na dan 31. prosinca  2001. godine

OPĆINE TOMISLAVGRAD

Sarajevo, siječanj 2003. godine

MENADŽMENTU  OPĆINE  TOMISLAVGRAD

IZVJEŠĆE  REVIZORA

1. Obavili smo reviziju financijskih izvješća općine Tomislavgrad iskazanu na stranicama 1 do 12  za godinu koja je završila 31.prosinca 2001.godine. Za ova izvješća odgovornost snosi Menadžment općine Tomislavgrad. Naša odgovornost svodi se na izražavanje mišljenja o tim finansijskim izvještajima na temelju provedene revizije.

2. Reviziju smo obavili, na osnovu ovlaštenja u skladu sa Zakonom o reviziji (''Sl.novine FBiH'',broj 48/99 ), a u skladu sa INTOSAI međunarodnim standardima. Ovi standardi zahtijevaju planiranje i obavljanje revizije tako da revizija pruži razumno uvjerenje o tome ima li u financijskim izvješćima značajnih pogrešaka kao i da li su financijske transakcije izvršene u skladu sa zakonskim propisima. Revizija je uključila ispitivanje, testiranje i prikupljanje dokaza koji potkrepljuju iznose i objave u finansijskim izvještajima. Revizija je također obuhvatila ocjenu primjenjenih računovodstvenih načela i vrednovanje sveukupne prezentacije financijskih izvješća i ocjenu primjene propisa. Vjerujemo da je provedena revizija pouzdani osnov za izražavanje našeg mišljenja.

3. Budući da nismo obavili reviziju finansijskih izvješća za 2000. godinu, ne iskazujemo mišljenje o početnim stanjima 01.01.2001. godine, u skladu sa F BiH revizijskim standardom broj 510.

4. Nakon obavljene revizije financijskih izvješća općine Tomislavgrad, skrećemo pažnju na slijedeće činjenice : 

· nepostojanje adekvatnog sistema internih kontrola koje bi u potpunosti bile dovoljne za punu zaštitu imovine i sredstava od gubitaka namjernih ili nenamjernih ;
· neiskazivanje svih ostvarenih i naplaćenih prihoda;
· nepoštivanje Uredbe o postupku nabavke robe, usluga i ustupanja radova;
· nepoštivanje Odluke o plaćama korisnika proračuna Hercegbosanske županije;
· nepostojanje Pravilnika o unutrašnjoj organizaciji jedinstvenog organa uprave i posebnih općinskih odjela i Pravilnika o radnim odnosima i plaćama djelatnika općinskih organa uprave;

· nije usvojen Pravilnik o računovodstvu i nema računovodstvenih politika, odnosno ne postoje pravila kojima se reguliraju kontrolni postupci kojima se osigurava nadzor nad imovinom u potpunosti ;

· nije izvršen popis novčanih sredstava, potraživanja i obveza, te nije izvršeno usklađivanje knjigovodstvenog stanja sa stvarnim stanjem i na taj način postupljeno je suprotno odredbama Pravilnika o knjigovodstvu budžeta/proračuna F BiH ;

· nepravilno izvršen obračun amortizacije na građevinske objekte-zgrade;

· knjigovodstvene evidencije ne prikazuju hronološki obrađene poslovne promjene i ne daju potrebni nivo informacija o stanjima pojedinih stavki imovine, obaveza, potraživanja, ostvarenim prihodima i rashodima;
· korištenje budžetskih sredstava u iznosima većim od planiranih .

4. Prema našem mišljenju, zbog naprijed navedenih učinaka financijska izvješća, ne daju istinit i fer pregled o financijskom stanju općine Tomislavgrad na dan 31.12.2001. godine.

ZAMJENIK GENERALNOG                                                              GENERALNI REVIZOR
           REVIZORA

-----------------------------------                                                                  -------------------------------------

Branko Kolobarić,dipl.oec.                                                                 mr.sc.Ibrahim Okanović,dipl.oec.

                 
Izvještaj/izvješće o izvršenoj reviziji finansijskih/financijskih izvještaja općine Tomislavgrad na dan 31.12.2001.godine 

1.  UVOD

Obavili smo reviziju financijskih izvješća općine Tomislavgrad za godinu koja je završila 31.decembra 2001. godine na osnovu odredbi člana 10. Zakona o reviziji budžeta/proračuna u FBiH ('' Sl.novine FBiH'', broj, 48/99).

Reviziju financijskih izvješća za 2001 godinu  su obavili:

· Admir Džumhur, - revizor 

· Jadranka Novak, - mlađi revizor

Revizija je s prekidima obavljena u prostorijama općine Tomislavgrad u periodu od 16.12.2002. godine  do 04.01.2003. sa prekidima u prisustvu ovlaštenih predstavnika Općine. 

Ured za reviziju budžeta/proračuna FBiH prvi put provodi reviziju financijskih izvješća općine Tomislavgrad.

2.  OPĆI DIO

Općina Tomislavgrad je formirana kao jedinica lokalne samouprave u kojoj građani ostvaruju lokalnu samoupravu u poslovima utvrđenim Ustavom Federacije, zakonom i statutom općine. Zakon o lokalnoj samoupravi na području Hercegbosanske županije, donijela je Skupština Hercegbosanske županije na sjednici, održanoj 11.03.1998. godine.

Sjedište općine je u Tomislavgradu, Mijata Tomića bb.

Općina Tomislavgrad svoja ovlaštenja obavlja putem općinskih odjela za upravu za vršenje upravnih, stručnih i poslova lokalne samouprave a to su :

· Općinski odjel za privredu i financije;

· Općinski odjel gospodarstva; 

· Općinski odjel graditeljstva i prostornog uređenja; 

· Općinski odjel za imovinsko-pravne poslove i katastar; 

· Općinski odjel obnove i razvitka; 

· Općinska zajednička služba; 

· Općinski odjel za branitelje; 

· Općinski odjel opće uprave i društvenih djelatnosti;

· Odjel stručnih službi.

Nosilac izvršne vlasti, u okviru prava i dužnosti Općine je Općinski načelnik.

Općinsko vijeće je predstavničko tijelo građana koje donosi općinske propise i druge akte u okviru prava i dužnosti općine, iz samoupravnog djelokruga općine, te obavlja i druge poslove u skladu sa zakonom i statutom.

Odluku o izvršenju Proračuna općine Tomislavgrad za 2001. godinu, Općinsko vijeće je usvojilo na sjednici dana 28. 3. 2002. godine. 

Prihodi budžeta općine Tomislavgrad se ostvaruju u skladu sa Zakonom o pripadnosti javnih prihoda Hercegbosanske županije(''Narodne novine Hercegbosanske županije'', broj 13/98 ).

Ukupan broj zaposlenih na kraju godine iznosi  82. 

3. CILJ  REVIZIJE

Cilj revizije financijskih izvješća je da omogući revizoru da izrazi mišljenje o tome da li su financijska izvješća pripremljena u svakom značajnom pogledu, u skladu sa važećom regulativom. Cilj revizije je i ocjena računovodstvenog sistema kao i ocjena sistema internih kontrola u smislu da li su prikladno postavljene za sprečavanje ili otkrivanje značajnog pogrešnog  prikazivanja i da li sistem internih kontrola funkcioniše.

Cilj revizije je da se ispitaju  financijska izvješća kako bi se steklo razumno uvjerenje da su isti u svim značajnim iznosima realno i objektivno predstavljeni, cjeloviti i valjani, da su sve radnje oko utroška javnog novca pravilno poduzete, dovršene, plaćene i registrirane kao i usaglašene sa važećom regulativom.

Cilj revizije je dati preporuke za dalji rad, sa naglaskom na što efikasniju i ekonomičniju zaštitu imovine i trošenju sredstava, kao i stvaranje podloge za uvođenje, primjenu i efikasan rad interne kontrole.

4. NALAZI  I  PREPORUKE

4.1. Menadžment i sistem internih kontrola

Revizijom je utvrđeno da Menadžment općine Tomislavgrad nije osmislio  i normativno regulisao sistem internih kontrola koje bi u potpunosti bile dovoljne za punu zaštitu imovine i sredstava od gubitaka namjernih ili nenamjernih.

 Preporuke menadžmentu :

· menadžment treba da uspostavi funkciju interne kontrole kao skup postupaka kojih će se pridržavat svi uposleni u svrhu postizanja ciljeva na području efikasnog poslovanja, pouzdanog finansijskog izvještavanja i usklađenosti sa primjenjivim zakonima i propisima.
· menadžment treba jasno definirati nadležnosti službi, usvojiti računovodstvene politike te uvesti takve kontrolne postupke kojima se osigurava nadzor nad imovinom i poslovnim knjigama, a što se postiže zahtjevom uposlenih u poštivanju odgovarajućih pisanih uputstava.

4.2. Usklađenost sa zakonskim propisima

U svom poslovanju općina Tomislavgrad nije dosljedno primjenjivala Zakon o proračunu-budžetu u FBiH, Uredbu o računovodstvu budžeta/proračuna u F BiH, Zakon o radnim odnosima i plaćama službenika organa uprave u FBiH, Pravilnik o knjigovodstvu budžeta/proračuna F BiH , nema Pravilnik o unutrašnjoj organizaciji jedinstvenog organa uprave i posebnih općinskih službi i  Pravilnik o radnim odnosima i plaćama djelatnika općinskih organa uprave, što je imalo za posljedicu prekoračenja u rashodima na pojedinim pozicijama, nedonošenje programa korištenja tekućih grantova, kao i nepravilno, odnosno nepotpuno iskazivanje i evidentiranje cjelokupne imovine.

Revizijom je utvrđeno da općina Tomislavgrad nije sačinila  računovodstvene politike što je u suprotnosti  sa Računovodstvenim standardom broj 1. FBiH.

Općina Tomislavgrad nije izvršila popis novčanih sredstava, potraživanja i obveza, te nije izvršeno usklađivanje knjigovodstvenog stanja sa stvarnim stanjem i na taj način nije dosljedno primjenjivala odredbe članka 23. stav 2. Uredbe o računovodstvu budžeta/proračuna FBiH ("Sl.novine FBiH'',broj 47/98) i postupila je suprotno odredbama članaka 65, 66 i 67 Pravilnika o knjigovodstvu budžeta/proračuna F BiH.

4.3.Izvršenje proračuna

4.3.1.Prihodi

Općinsko vijeće Tomislavgrad na sjednici održanoj 23.12.2000. godine donijelo je Odluku o privremenom financiranju općine Tomislavgrad  za period od 01.01 do 31.03.2001. godine. 

Proračun općine Tomislavgrad za 2001. godinu usvojilo je Općinsko vijeće na sjednici održanoj dana 27.03.2001. godine s primjenom od 01.01.2001. godine. Odluku o izmjenama i dopunama Proračuna općine Tomislavgrad za 2001. godinu, donijelo je Općinsko vijeće Tomislavgrad, na sjednici održanoj dana 19.12.2001. godine.

Javni prihodi proračuna općine Tomislavgrad prikupljali su se na proračunski račun otvoren kod LT Komercijalne banke dd Livno.

Revizijom je utvrđeno da u financijskim iskazima nisu iskazani svi ostvareni,  a naplaćeni prihodi.

Naime, utvrđeno je da prihodi ostvareni od pristojbi za hidroakumulaciju, od pristojbi za korištenje  građevinskog zemljišta, od pristojbi gradske rente, od pristojbi za lokalne ceste i od pristojbi za financiranje športa i tjelesne kulture, uopšte nisu iskazani-evidentirani u financijskim iskazima i ako je i naplata navedenih pristojbi išla preko računa općine Tomislavgrad.

Ukupno naplaćeni prihodi po navedenim osnovama u 2001. godini iznose 1.141.584 KM, a struktura prihoda po naplaćenim pristojbama je slijedeća:

· pristojbe od hidroakumulacije u iznosu od  316.853 KM;

· pristojbe od korištenja građevinskog zemljišta u iznosu od 234.903 KM;

· pristojbe od gradske rente u iznosu od 140.170 KM;

· pristojbe za lokalne ceste u iznosu od 177.185 KM;

· pristojbe za financiranje športa i tjelesne kulture u iznosu od 272.473 KM.

Navedeni prihodi prikupljani su na osnovu Odluka Općinskog vijeća.

Ostvareni prihodi proračuna općine Tomislavgrad iskazani u bilanci prihoda i rashoda i godišnjem iskazu o izvršenju proračuna općine Tomislavgrad za 2001. godinu iznose  1.959.756 KM i manji su od planiranih za 297. 494 KM (indeks ostvarenja 86, 8 %).

Revizijom je utvrđeno da je općina Tomislavgrad uradila konsolidovani iskaz za korisnike proračuna, ali nije bilo usaglašenja između proračuna i korisnika proračuna.

Struktura prihoda sa ostvarenjem prema  bilanci prihoda i rashoda, godišnjem iskazu o izvršenju proračuna općine Tomislavgrad za 2001. godinu i utvrđena revizijom data je u slijedećoj tabeli :

	Red.

broj


	Vrsta  prihoda


	Proračun
	Izvršenje proračuna po finansijskim iskazima
	Izvršenje proračuna utvrđeno revizijom
	Razlika

(5-3)


	Indeks



	1
	2
	3
	4
	5
	6
	7

	
	I POREZNI PRIHODI
	1. 800. 000
	1. 558. 712
	1. 558. 712
	- 241. 288
	86,6

	1.
	Porez na promet proizvoda i usluga
	1. 250. 000
	1. 165. 794
	1. 165. 794
	- 84. 206
	93,6

	2.
	Porez na plaće
	300. 000
	235. 865
	235. 865
	- 64. 135
	78,6

	3.
	Porez na imovinu
	100. 000
	35. 835
	35. 835
	 - 64. 165
	35,8

	4.
	Ostali porezi
	150. 000


	121. 218


	121. 218


	-28. 782


	80,8

	
	II NEPOREZNI PRIHODI
	252. 750
	196. 544
	1. 338. 128
	1. 085. 378
	529,4

	1.
	Administrativne pristojbe
	52.750


	36. 500


	36. 500
	-16. 250


	69,2

	2.
	Posebne naknade i pristojbe
	200. 000
	160. 044
	1. 301. 628
	1. 101.628
	650,8

	
	UKUPNO (I+II)
	2. 052. 750
	1. 755. 256
	2. 896. 840
	844. 090
	141,1

	
	lll POTPORE (grantovi)
	140. 000
	140. 000
	140. 000
	-
	100,0

	
	lV Višak prihoda iz prošle godine
	64. 500
	64. 500
	64. 500
	-
	100,0

	
	UKUPNO (I+II+III+lV)
	2. 257. 250
	1. 959. 756
	3. 101. 340
	844. 090
	137,4


Značajne napomene vezane za prihode općine Tomislavgrad

U ovom dijelu Izvješća dajemo značajne napomene u ostvarenju prihoda iskazanih u  financijskim izvješćima proračuna općine Tomislavgrad za 2001. godinu i utvrđenim revizijom.

Porezni prihodi proračuna općine Tomislavgrad za 2001. godinu ostvareni  su u iznosu od 1.558.712 KM i manji  su od planiranih za 13,4 %, a najveći indeks podbačaja u odnosu na plan bilježimo kod poreza na imovinu(indeks ostvarenja 35,8) i poreza na plaću (indeks ostvarenja 78,6), a iz razloga smanjenja stopa poreza sa 10% na 5%.

Neporezni prihodi ostvareni su u iznosu od 1.338.128 KM veći su u odnosu na planirane za 429,4 %.

Napominjemo, da je tim za reviziju utvrdio da uopšte nisu u proračunu općine Tomislavgrad planirani prihodi po osnovu pristojbi za hidroakumulaciju, od pristojbi za korištenje  građevinskog zemljišta, od pristojbi gradske rente, od pristojbi za lokalne ceste i od pristojbi za financiranje športa i tjelesne kulture, niti su iskazani-prikazani u finansijskim iskazima. 

Preporuke menadžmentu :

· Obvezno evidentirati i iskazivati sve naplaćene prihode sukladno članku 8. Zakona o proračunu-budžetu u FBiH ;

· Obvezno vršiti usaglašenje proračuna općine sa korisnicima proračuna i sa odjelima općine;

4.3.2.  Rashodi i izdaci

Na dan 31.12.2001. godine ukupni rashodi u financijskim izvješćima općine Tomislavgrad iznosili su 1.855.075 KM i bili su manji u odnosu na planirane  za 402.175 KM ili 17,8 %. Međutim, rashodi i izaci za isti period utvrđeni revizijom iznose 2.801.233 KM i veći su od planiranih za  543.983 KM.

	Red.

br.
	Vrsta rashoda
	Proračun 2001.god.
	Izvršenje po financ. iskazu
	Izvršenje utvrđeno revizijom
	Razlika

(5-3)
	Indeks %



	1
	2
	3
	4
	5
	6
	7

	
	Rashodi po ekon.kategorijama
	2.257.250
	1.855.076
	2.801.233
	+543.983
	124,1

	A
	Tekući rashodi
	1.979.750
	1.768.316
	1.809.133
	-170.617
	91,4

	1.
	Bruto plaće i naknade
	717.470
	731.343
	342.101
	-375.369
	47,7

	2.
	Naknade troš.uposlenih
	88.600
	87.751
	468.684
	+ 380.084
	528,9

	3.
	Doprinosi poslodavca
	-
	-
	32.562
	+ 32.562
	-

	4.
	Izdaci materij. i usluge
	283.500
	242.687
	258.950
	- 24.550
	91,3

	4.1.
	Putni troškovi
	60.500
	80.992
	19.505
	- 40.995
	32,2

	4.2.
	Izdaci za energiju
	40.000
	42.275
	42.754
	+ 2.754
	106,9

	4.3.
	Izdaci za komunalne usluge
	-
	-
	28.846
	+ 28.846
	-

	4.4.
	Nabavka materijala
	40.000
	28.942
	19.110
	- 21.916
	17,8

	4.5.
	Izdaci za usluge prij. i goriva
	40.000
	14.500
	18.994
	- 21.006
	47,5

	4.6.
	Izdaci za tekuće održavanje
	100.000
	73.779
	31.847
	- 68.153
	31,8

	4.7. 
	Izdaci za bank. Usluge i osig.
	3.000
	2.199
	7.373
	+ 4.373
	245,8

	4.8.
	Ugovorene usluge
	-
	-
	90.470
	+ 90.470
	-

	5.
	Tekući grantovi
	890.100
	706.534
	706.836
	- 183.264
	79,4

	B
	Kapitalni izdaci
	277.500
	86.760
	992.100


	+ 714.600
	357,5

	1.
	Rekonstrukcije i invest.održav.
	140.000
	-
	-
	-140.000
	-

	2.
	Rashodi za obveze iz prošle god
	137.500
	-
	-
	- 137.500
	-

	3.
	Kapitalni grantovi
	-
	86.760
	86.760
	+ 86.760
	-

	3.1.
	Kap.grant.pojed i nep.organ.
	
	86.760
	86.760
	+ 86.760
	


 Plaće i naknade troškova zaposlenih i doprinosi poslodavca 

· Bruto plaće i naknade

U općini  Tomislavgrad u prosincu 2002. godine bilo je uposleno 82 djelatnika. Propis kojim je reguliran obračun i isplata plaća korisnika proračuna je Odluka o plaćama korisnika proračuna Herceg Bosanske županije i proračuna Općine u Županiji koji je donijela Vlada Županije u kolovozu 1997. godine ( Narodne novine broj 6/97). Međutim, Općina Tomislavgrad nije poštovala ovu Odluku.

Tim za reviziju je konstatirao da su za svakog djelatnika Općine isplaćivane plaće u iznosu od 200,00  KM ( ukupno 190.800 KM) i na iste su plaćani propisani porezi i doprinosi.Ostatak primanja kao razlika od 200 KM do pune plaće obračunate sukladno pomenutoj  Odluci, Općina je isplaćivala kao materijalno davanje svakom djelatniku. Za ista ne postoji Odluka.Tim za reviziju je konstatirao da je na ime ovih primanja ukupno isplaćeno 333.249,86 KM. Na iste nije plaćen propisani porez. 

Doprinosi poslodavca u Planu proračuna općine kao i Računu  prihoda i rashoda Proračuna općine su iskazani na računu 611000-Bruto plaće i naknade, što je suprotno stavku 1 članka 36 Pravilnika  o knjigovodstvu proračuna/budžeta u F BiH.

 Također  je konstatirano da je temeljem Uredbe o porezu na obrazovanje i kulturu ( Narodne novine Herceg Bosanske županije broj 5/99) Općina obračunavala i plaćala prilikom isplate plaća Porez za obrazovanje i kulturu  po stopi od 15 % što je suprotno Zakonu o pripadnosti javnih prihoda u F BiH. (Sl. nov. F BiH broj 26/96).

Naknade troškova uposlenih i skupštinskih zastupnika odnose se na:

-     naknade toplog obroka;

· naknade skupštinskim zastupnicima;

· naknade za privremene i povremene poslove;

· naknade za prijevoz  na posao i sa posla.

Tim za reviziju je konstatirao da je na ime naknade za topli obrok isplaćeno ukupno 82.626 KM.Uvidom u dokumentaciju konstatirano je da je isti isplaćivan po 85 KM mjesečno i to i za dane kada djelatnik nije bio prisutan na poslu.

Naknada Vijećnicima isplaćivana je temeljem Odluke Općinskog vijeća broj 01-12-1-/112/97 po kojoj vijećniku pripada pravo na naknadu troškova u iznosu od 75,00 KM za svaku sjednicu. Konstatirano je da na ove naknade nije obračunat propisani porez, što nije u skladu sa Zakonom o porezu na plaću ( Službene novine F BiH broj  26/96; 27/97; 12/98; 29/00; 54/00).

Naknade komisijama isplaćivane su temeljem Rješenja Općinskog vijeća općine Tomislavrad. Porez nije obračunat.

Naknada za prijevoz na posao i sa posla u iznosu od 47.782,70 KM u financijskom iskazu   Općine evidentirane kao putni trošak isplaćivane su u visini mjesečne karte gradskog odnosno prigradskog prometa. Na nivou Općine nije donesen propis koji regulira ova davanja pa je općina primjenjivala Uredbu o naknadama i drugim pravima na nivou Federacije. 

Naknade za usluge čišćenja poslovnih prostorija u zgradi općine, čuvanja  deponije otpadnog materijala i kontrole ulaska i izlaska stranaka i osoblja u zgradi Općine isplaćivane su temeljem Ugovora o obavljanju privremenih i povremenih poslova za koje je uredno obračunat i plaćen porez. Ove naknade su knjigovodstveno evidentirane na kontu izdataka za tekuće održavanje zgrada, što nije u skladu sa Pravilnikom o knjigovodstvu proračuna u Federaciji BiH. Uvidom u dokumentaciju općinskog odjela gospodarstva konstatirano je da je isplata naknada za čišćenje u iznosu od 4.556,19 KM izvršena na bazi faktura ispostavljenih od strane građanske osobe. Fakture su uredno ovjerene od strane porezne uprave Tomislavgrad i plaćen porez.Svi navedeni Ugovori sklopljeni su za period duži od 60 dana što je suprotno članku 136. Zakona o radu.

Preporuka menadžmentu:
· Da se knjigovodstvene promjene evidentiraju sukladno Pravilniku o knjigovodstvu proračuna/budžeta F BiH (Sl.nov. F BiH broj 6/99);

· Da se prilikom isplate plaća dosljedno primjenjuje članak 130 Zakona o radnim

            odnosima i plaćama službenika tijela uprave u F BiH ( Sl.nov. F BiH 13/98 );

· Da se kod isplate dodatnih primanja i naknada uposlenicima dosljedno primjenjuju propisi na nivou Federacije  koji reguliraju ovu oblast ili donesu propisi na nivou Općine; 

· Da se prilikom isplate naknada uposlenicima i skupštinskim zastupnicima dosljedno  primjenjuje Zakon o porezu na plaću;

· Da se isplate naknada za povremene i privremene poslove vrše temeljem sklopljenih ugovora, u skladu sa člankom 136 Zakona o radu.

Izdaci za materijal i usluge u financijskom iskazu Račun prihoda i rashoda  iskazani su u iznosu 242.687,00 KM i nisu usklađeni sa knjigovodstvenim podacima.

Uvidom u knjigovodstvenu dokumentaciju tim za reviziju je konstatirao da su putni troškovi iskazani u iznosu od 19.504,92 KM. Metodom slučajnog uzorka izvršen je uvid u obračun i isplatu putnih naloga za prvi, šesti i dvanaesti mjesec 2001. godine, te konstatirano da isti nisu ispravno popunjeni, obračunati i isplaćeni. Dnevnice za službeno putovanje isplaćivane su  u iznosu od 30 KM.

Na računu izdataka za energiju tim za reviziju je konstatirao da je na istom iskazan izdatak po osnovu  radova na izgradnji i montaži kotlovnice centralnog grijanja u iznosu od 20.215,00 KM što je suprotno F BiH Računovodstvenom standardu 16 i  Pravilniku o knjigovodstvu proračuna u F BiH.

 Plaćanje izvođaču je izvršeno temeljem Ugovora bez prethodnog odabira najpovoljnijeg ponuđača  što nije u skaldu sa Uredbom o nabavci roba, vršenju usluga i ustupanju radova. 

Konstatirano je da je nabavka uredskog materijala vršena od poduzeća «Grafotisak» Grude,temeljem Ugovora o kupoprodaji robe broj 42/01, također bez prethodnog odabira najpovoljnijeg ponuđača. 

Ugovorene usluge nisu predviđene proračunom Općine ,a  isplaćene su u iznosu od 90.470 KM.Uvidom u dokumentaciju, a temeljem slučajnog uzorka tim za reviziju je konstatirao da je Općina Tomislavgrad Županijskom poreznom uredu Tomislavgrad isplatila u 2001. godini 15.000 KM temeljem Ugovora broj 04-III-7/97. Obzirom da je Zakonom o porezu na promet proizvoda i usluga u člancima 43,44 i 45 regulirana obveza porezne uprave u vezi kontrole obračunavanja i plaćanja poreza na promet, to ovaj Ugovor nema pravnog osnova.

Konstatirano je da je isplata naknada  u iznosu od 2.000 KM Županijskoj javnoj pravobraniteljici za poslove pavobraniteljstva izvršena temeljem Zaključaka općinskog načelnika broj 01-II-68/01 bez zaključenog Ugovora o obavljenom poslu. 

4.3.3. Tekući grantovi

Tim za reviziju je konstatirao da su tekući grantovi isplaćeni u ukupnom iznosu 706.836 KM predviđeni proračunom Općine, međutim njihova namjena nije usklađena sa analitičkim kontnim planom proračuna korisnika, te ima  odstupanja po pojedinim pozicijama ovih troškova u odnosu na planirane.

Uvidom u dokumentaciju a na bazi slučajnog uzorka tim za reviziju je konstatirao da su u okviru grantova pojedincima isplaćivane stipendije studentima temeljem Ugovora zaključenig sa studentima  u kome je reguluran iznos stipendije, kao prava i obveza studenata. Na ime ovih naknada ukupno je isplaćeno 24.600 KM. U 2001. godini natječaj za dodjelu stipendija nije raspisan.   

Grantovi pojedincima i neprofitnim organizacijama predviđeni su proračunom Općine, a odnose se na:

· grantove školama




147.936,58 KM

· grantove za socijalnu i zdravstvenu skrb

             276.936,10 KM

· grantove političkim strankama  i udrugama

  23.244,60 KM

· grantovi javnim i privatnim poduzećima

             234.119,00 KM

Grantovi školama dodjeljuju se temeljem Zakona o pripadnosti javnih prihoda Herceg Bosanske Županije ( Narodne novine 13/98 ), a odnose se na materijalne troškove osnovnog školstva. 

Tim za reviziju je konstatirao da se navedena sredstva dodjeljuju na osnovu pojedinačnih zahtjeva   škola sa pratećom dokumentacijom.

Grantovi za socijalnu i zdravstvenu skrb se dodjeljuju temeljem Zakona o socijalnoj skrbi Županije, a na osnovu pojedinačnih zahtjeva tih institucija, bez posebno utvrđenih kriterija za dodjelu ovih grantova. 

Grantovi političkim strankama i udrugama isplaćivani su temeljem Odluka općinskog vijeća iz 1998. godine i kretali se u okviru planiranih. 

Grantovi javnim poduzećima  isplaćeni su  u iznosu od 160.226  KM.Isti se odnose na grant za Javno poduzeće Tomislavgrad u iznosu 112.526 KM i grant  Vatrogasnom  društvu  u iznosu   47.700 KM.

Grant privatnom poduzeću  u iznosu 73.893 KM, odnosi se na grant poduzeću Duvno Bus d.o.o. temeljem Odluke  o subvenciji troškova prijevoza učenika Osnovnih i Srednjih škola u Tomislavradu. ( Službeni glasnik broj 1/98 ), te Odluke Općinskog vijeća o davanju koncesija za prijevoz putnika u javnom gradskom prometu ( Odluka broj 01-023-4/98). Uvidom u dokumentaciju tim za reviziju je konstatirao da je sa poduzećem Duvno Bus sklopljen Ugovor o koncesiji na rok od pet godina. Zakon o koncesiji u 2001. godini nije donesen niti na nivou Federacije, a niti na nivou Županije, te  je Odluka Općinskog vijeća i Ugovor ne utemeljeni. Nije proveden odabir najpovoljnijeg ponuđača.

Ukupni izdaci nastali po ovom osnovu nisu ukalkulirani u ukupne troškove.

4.3.4. Kapitalni  izdaci

Kapitalni izdaci  su predviđeni proračunom  općine Tomislavgrad  na poziciji Rekonstrukcija i investiciono održavanje u iznosu od 86.760 KM.

Tim za reviziju je utvrdio da ukupni kapitalni izdaci iznose 992.100 KM, iz čega proizilazi da učinjeni izdaci u iznosu od 905.400 KM nisu predviđeni Proračunom općine Tomislavgrad.

Navedeni izdaci su financirani iz sredstava ostvarenih prihoda po osnovu pristojbi za hidroakumulaciju,  pristojbi za korištenje  građevinskog zemljišta,  pristojbi gradske rente, pristojbi za lokalne ceste i pristojbi za financiranje športa i tjelesne kulture.

Tim za reviziju je temeljem uzorka utvrdio da je dio sredstava koja nisu planirana Proračunom utrošen za izvođenje radova na obilaznici Tomislavgrada u iznosu od 335.124 KM, po Ugovoru broj 01-ll-102/98 od 05.11.1998. godine.Isto tako sredstva u iznosu od 181.800 KM utrošena su na ime grantova športskim klubovima na području općine Tomislavgrad i ista su knjižena na investicijama što je u suprotnosti sa pravilnikom o knjigovodstvu proračuna/budžeta u FBiH. Navedeni grantovi isplačivani su temeljem zahtjeva športskih klubova.

 U izvršenju proračuna i uvidom u knjigovodstvenu dokumentaciju tim za reviziju je konstatirao da su ova sredstva plasirana i knjižena kao kapitalni grant pojedincima.Isti se odnosi  na isplatu poduzeću Ćićko Commerce d.o.o. Tomislavgrad za izradu i ugradnju otvora na objektu Gimnazije Marka Marulića u iznosu od 25.655  KM.

Tim za reviziju je konstatirao da je ostatak planiranih sredstava u iznosu 54.553 KM knjižen kao kapitalni grant, a isti se odnosi  na tekući izdatak za plaćanje faktura Elektroprivredi  za javnu rasvjetu.Ovakav način evidentiranja ovog izdatka je u suprotnosti sa Pravilnikom o knjigovodstvu proračuna/budžeta u F BiH

Preporuke menadžmentu:

· Da se poštuje članak 8. Zakona o proračunu-budžetu u FBiH ;

· Da se poštuje Uredba o nabavci roba vršenju usluga i ustupanju radova;

· Da se sukladno F BiH Računovodstvenom standardu 16. evidentira izdatak za gradnju i montažu kotlovnice kao stalno sredstvo;;

· Da se rashodi priznaju u skladu sa načelom modificiranog nastanka događaja propisanog člankom 21 Uredbe o računovodstvu i člankom 35 Pravilnika o knjigovodstvu proračuna.

4.4.  Stalna sredstva

U općini Tomislavgrad revizijom je utvrđeno da je vršen popis stalnih sredstava, ali nije sačinjen izvještaj o popisu i  nije  bilo usklađivanja knjgovodstvenog stanja sa stvarnim stanjem, što je u suprotnosti sa odredbama članka 65, 66 i 67. Pravilnika o knjigovodstvu budžeta/proračuna u Federaciji BiH (''Sl. novine FBiH'',broj 6/99).

Naime, utvrđeno je da su formirane komisije za popis osnovnih sredstava, (Rješenje broj : 01-ll-1/02 od 08.01.2002. godine i Rješenje broj : 01-ll-2/02 od 08.01.2002. godine ), ali da nije sačinjeno izvještće o popisu iz kojeg bi se vidjelo da li je bilo usklađivanja knjigovodstvenog stanja sa stvarnim stanjem kao i knjiženje eventualnih razlika utvrđenim popisom.

Revizijom obračuna amortizacije utvrđeno je da nije pravilno vršen obračun amortizacije, odnosno vršen je obračun amortizacije na građevinske objekte-zgrade u ukupnom iznosu od 54.020 KM, i ako navedena imovina ne podliježe obračunu amortizacije, čime je postupljeno suprotno odredbama Pravilnika o knjigovodstvu Proračuna-Budžeta u FBiH (''Sl.novine FBiH'',broj 6/99). Napominjemo, da u finansijskom iskazu ''Bilans stanja'' proračuna općine Tomislavgrad uopšte nije iskazana vrijednost stalnih sredstava.

U popisnim listama stalnih sredstava iskazano je stanje u iznosu od 288.182 KM, što čini neotpisanu vrijednost stalnih sredstava,a to je razlika između nabavne vrijednosti stalnih sredstava i ispravke vrijednosti stalnih sredstava(otpisana vrijednost).

Nabavna vrijednost stalnih sredstava iznosi 810.630 KM, a ispravka vrijednosti stalnih sredstava iznosi 522.448 KM.

Vrijednost stalnih sredstava prema knjigovodstvenim evidencijama na dan 31.12.2001.godine,prikazana je    u slijedećoj tabeli:

	Red.

broj
	OPIS


	Nabavna

vrijednost
	Ispravka

vrijednosti
	Stanje na dan

31.12.2001.god.

	1.
	Zemljište
	11.866
	-
	11.866

	2.
	Građevinski objekti
	181.997
	54.020
	127.977

	3.
	Uredski namještaj
	85.380
	78.692
	6.688

	4.
	Uredska oprema
	246.324
	129.709
	116.615

	5.
	Motorna vozila
	285.063
	260.027
	25.036

	
	UKUPNO
	810.630
	522.448
	288.182


Revizijom kod općine Tomislavgrad je utvrđeno je da uopšte nisu iskazana ulaganja sredstava za izvođenje radova na obilaznici Tomislavgrada u iznosu od 335.124 KM i ulaganja sredstava za usluge projektiranja izgradnje športske dvorane u Tomislavgradu u iznosu od 43.563 KM. Iz svega navedenog proizilazi da su ista trebala biti evidentirana u knjigovodstvenim evidencijama kao sredstva u pripremi , čime je vrijednost stalnih sredstava nepravilno-netočno iskazana.

Revizijom kod općine Tomislavgrad u dijelu koji se odnosi na poštivanje procedura Uredbe o postupku nabavke robe,usluga i ustupanja radova , utvrđeno je da  Uredba nije ispoštovana kod izvođenja radova na obilaznici Tomislavgrada, kod projektiranja izgradnje športske dvorane u Tomislavgradu, kod rekonstrukcije javne rasvjete i kod radova na osnovnoj školi u Bukovici.

Preporuke menadžmentu :
· Obvezno se pridržavati odredaba Pravilnika o knjgovodstvu proračuna/budžeta u FBiH;

· Kako bi općina Tomislavgrad ispoštovalo Uredbu o postupku nabavke robe, usluga i ustupanja radova (''Sl.novineFBiH'',broj 31/98 ), potrebno je da ubuduće u svim slučajevima koristi procedure kako to predviđaju odredbe Uredbe, kako bi svi  potencijalni ponuđači bili dovedeni u ravnopravan položaj i tek na kraju provedenog javnog nadmetanja da se zaključuje ugovor sa najpovoljnijim ponuđačem.

4.5.  Novčana sredstva

Novčana sredstva su se vodila preko  računa otvorenih kod LT Komercijalne banke dd Livno, Zagrebačke banke BH d.d. i u blagajni i stanje novčanih sredstava na dan 31.12.2001.godine, prema finansijskim iskazima iznosi 102.681 KM.

Revizijom novčanih sredstava, utvrđeno je da stanje sredstava na dan 31.12.2001.godine nije pravilno iskazano iz razloga što nisu obuhvaćena stanja sredstava na računima otvorenih za naplatu pristojbi za hidroakumulacije, pristojbi za korištenje  građevinskog zemljišta, pristojbi gradske rente,  pristojbi za lokalne ceste i  pristojbi za financiranje športa i tjelesne kulture u ukupnom iznosu od 236.184 KM.

Napominjemo da sredstva u iznosu od 69.373 KM i 1.658 HRK koja se nalaze na računu Hercegovačke banke d.d. Mostar nisu dostupna općini Tomislavgrad jer banka se nalazi pod prinudnom upravom od strane međunarodne zajednice pa do okončanja postupka sredstva su blokirana.

Revizijom novčanih sredstava, utvrđeno je da općina Tomislavgrad nije formirala popisnu komisiju za popis novčanih sredstava i nije izvršila popis navedenih vrijednosti,što je u suprotnosti sa sa odredbama članka 65. 66. i 67. Pravilnika o knjigovodstvu budžeta/proračuna u Federaciji BiH (''Sl. novine FBiH'',broj 6/99).

Preporuke menadžmentu :
Općina Tomislavgrad je obavezno najmanje jednom godišnje uskladiti stanje sredstava i njihovih izvora iskazanih u knjigovodstvu sa stvarnim stanjem utvrđenim popisom u skladu sa odredbama članka 65, 66. i 67. Pravilnika o knjigovodstvu budžeta/proračuna u Federaciji BiH (''Sl. novine FBiH'',broj 6/99).

4.6. Potraživanja

Na bilansnim pozicijama proračuna i odjela općine Tomislavgrad iskazane su tražbine i razgraničenja u iznosu od 238.184 KM, a odnose se na tražbine za dati zajam  Trgovačkom poduzeću Delma Tomislavgrad u iznosu od 2.000 KM i na finansijske i obračunske odnose sa povezanim jedinicama u iznosu od 236.184 KM, a to su sredstva salda računa ostvarenih prihoda posebnih pristojbi,  što je obrazloženo  pod točkom 4.3.1. prihodi.

Revizijom je utvrđeno da općina Tomislavgrad nije formirala komisiju za popis potraživanja, pa prema tome nije ni izvršen popis navedenih vrijednosti, niti je bilo usklađivanja knjigovodstvenog stanja sa stvarnim stanjem, što je u suprotnosti sa odredbama člana 65, 66 i 67. Pravilnika o knjigovodstvu budžeta/proračuna u Federaciji BiH (''Sl. novine FBiH'',broj 6/99).

Preporuke menadžmentu :
· OpćinaTomislavgrad je obavezna najmanje jednom godišnje uskladiti stanje sredstava i njihovih izvora iskazanih u knjigovodstvu sa stvarnim stanjem utvrđenim popisom u skladu sa odredbama članka 65, 66 i 67. Pravilnika o knjigovodstvu budžeta/proračuna u Federaciji BiH (''Sl. novine FBiH'',broj 6/99).

4.7. Obveze

Općina Tomislavgrad iskazala je kratkoročne obveze i razgraničenja u iznosu od 2.000 KM, dok  kratkoročne obaveze utvrđene revizijom iznose ukupno 714.054 KM, a odnose se na obaveze prema dobavljaćima u iznosu od 703.254 KM i obaveze za plaću prema Komunalnom preduzeću za period travanj-prosinac 2001.godine u iznosu 10.800 KM.

Revizijom je utvrđeno da općina Tomislavgrad nije formirala komisiju za popis obveza, pa prema tome nije ni izvršen popis navedenih vrijednosti, niti je bilo usklađivanja knjigovodstvenog stanja sa stvarnim stanjem, što je u suprotnosti sa odredbama članka 65, 66 i 67. Pravilnika o knjigovodstvu budžeta/proračuna u Federaciji BiH (''Sl. novine FBiH'',broj 6/99).

Preporuke menadžmentu :
· Općina Tomislavgrad je obavezna najmanje jednom godišnje uskladiti stanje sredstava i njihovih izvora iskazanih u knjigovodstvu sa stvarnim stanjem utvrđenim popisom u skladu sa odredbama članka 65, 66 i 67. Pravilnika o knjigovodstvu budžeta/proračuna u Federaciji BiH (''Sl. novine FBiH'',broj 6/99).

 5. RAČUNOVODSTVO                                                                                                                             

Finansijski iskazi su rađeni na propisanim obrascima, u obliku i sadržaju finansijskih izvještaja kako to propisuju odredbe Uredbe o računovodstvu budžeta/proračuna u FBiH.

Knjigovodstvo se nije u potpunosti vodilo u skladu sa Pravilnikom o knjigovodstvu.

Revizijom je utvrđeno da nisu usvojene temeljne računovodstvene politike.

Internim aktom nije utvrđeno kretanje-kolanje knjgovodstvene dokumentacije.

Knjigovodstvene evidencije ne prikazuju u potpunosti hronološki obrađene poslovne promjene i ne daju potrebni nivo informacija o stanjima pojedinih stavki imovine ,obaveza, potraživanja, ostvarenim prihodima i rashodima za općinu Tomislavgrad.

Priznavanje prihoda i primitaka, rashoda i izdataka nije vršeno u skladu sa načelom modificiranog nastanka događaja.

Općina Tomislavgrad nije izvršila popis novčanih sredstava, potraživanja i obaveza, te uskladila knjigovodstveno stanje sa stvarnim stanjem i na taj način postupila je suprotno odredbama članka 65, 66 i 67. Pravilnika o knjigovodstvu budžeta/proračuna u Federaciji BiH.

Softver za vođenje  knjigovodstva ne  zadovoljava potrebe općine Tomislavgrad niti daje potrebni nivo informacija za druge korisnike.

5. ZAKLJUČAK :

Tokom obavljanja revizije konstatovana su velika neslaganja u finansijskim izvještajima koja su tako bitna da utiću na prezentirano stanje, što je imalo za posljedicu davanja nepovoljnog mišljenja o financijskim  izvješćima općine Tomislavgrad.

Slabosti su izražene u slijedećim oblastima :

· nepostojanje adekvatnog sistema internih kontrola koje bi u potpunosti bile dostatne za punu zaštitu imovine i sredstava od gubitaka namjernih ili nenamjernih;

· nedosljednosti u primjeni Zakona o proračunu/budžetu, Uredbe o računovodstvu budžeta/proračuna u F BiH, Uredbe o postupku nabavke robe, usluga i ustupanja radova, Zakona o radnim odnosima i plaćama službenika organa uprave u FBiH, Pravilnika o knjigovodstvu budžeta/proračuna F BiH, nepostojanje Pravilnika o unutrašnjoj organizaciji jedinstvenog organa uprave i posebnih općinskih odjela i  Pravilnika o radnim odnosima i plaćama djelatnika općinskih organa uprave;
· neiskazivanje svih ostvarenih i naplaćenih prihoda;
· neusaglašenja proračuna sa korisnicima proračuna, neusvajanje Pravilnika o računovodstvu i ne donošenje računovodstvenih politika, odnosno ne postojanje pravila kojima se reguliraju kontrolni postupci kojima se osigurava nadzor nad imovinom u potpunosti; 

· neizvršen popis novčanih sredstava, potraživanja i obveza, te nije izvršeno usklađivanje knjigovodstvenog stanja sa stvarnim stanjem i na taj način postupljeno je suprotno odredbama članaka 65. 66 i 67 Pravilnika o knjigovodstvu budžeta/proračuna F BiH;

· nepravilno izvršen obračun amortizacije na građevinske objekte-zgrade;

· knjigovodstvene evidencije ne prikazuju hronološki obrađene poslovne promjene i ne daju potrebni nivo informacija o stanjima pojedinih stavki imovine, obveza, potraživanja, ostvarenim prihodima i rashodima.

U vezi uočenih slabosti, predlažemo menadžmentu općine Tomislavgrad da preporuke prihvati i primjeni u cilju otklanjanja istih.

U ostavljenom roku općina Tomislavgrad se očitovala u vezi sa dostavljenim izvješćem o reviziji financijskih izvješća za 2001.godinu i na isti nije imala primjedbi.

                                                                                                      TIM ZA REVIZIJU

                                                                                                ---------------------------------                        

                                                                                                   Admir Džumhur, revizor

                                                                                                  --------------------------------

                                                                                                   Jadranka Novak,  mlađi revizor

